
   Пирус тĕтĕмĕ евĕр çухалчĕ

Юрату пирĕн сĕвĕрĕлсе,

Кĕл пек сӳнчĕ кемсе ун хăвачĕ,

Сапаланчĕ çил евĕр вĕçсе.



Çĕтрĕ вăл хăвармасăр пĕр шанчăк,

Илсе кайрĕ ăшша хăйĕнпе.

Çутă туйăм тĕпренчĕ те ванчĕ

Персе аннă çӳлтен стакан пек.



Ĕнер çеç чунра çуттăн çунатчĕ

Юрату кăварпа хĕмленсе.

Анчах хуçăлчĕ чунăн çуначĕ

Сан çинчен паян эпĕ илтсен.



Икĕ питлĕ иккен эсĕ пулнă

Теприне сутăнса укçалла.

Чунăнта манран вăрттăн эс кулнă:

Сутăнун пичĕ унăн çапла!



Çумăнта мана эсĕ кураймăн,

Çывăхна пымăп эп малашне!

Анчах пурĕпĕр асăмран каймăн,

Аркатсассăн та ман чĕрене.

  